
Бул макалада Кыргыз Республикасынын сот бийлиги-

нин түзүлүшү жана калыптанышы (1991-2005-жж.) ка-

ралды. Кыргыз Республикасында сот адилеттигин сот га-

на ишке ашырат. Сот бийлиги конституциялык, жаран-

дык, жазык, административдик жана сот ишин жүргү-

зүүнүн башка түрлѳрүн жүзѳгѳ ашырат. Кыргыз Респуб-

ликасынын сот системасы Конституциялык, Жогорку 

жана жергиликтүү соттордон турат. Конституциялык 

сот Кыргыз Республикасынын Конституциясын коргоо бо-

юнча сот бийлигинин жогорку органы жана Тѳрагадан, 

анын орун басарынан, ошондой эле Конституциялык сот-

тун жети судьясынан турат. Жогорку сот – жарандык, 

жазык жана административдик сот ишин жүргүзѳт, 

ошондой эле Кыргыз Республикасынын мыйзамдарында ка-

ралган башка иштер боюнча сот бийлигинин жогорку 

органы. Конституциялык соттун жана Жогорку соттун 

судьялары Кыргыз Республикасынын Президентинин суну-

шу менен Жогорку Кенеш тарабынан 10 жылга шайланат. 

Жергиликтүү соттордун судьялары Кыргыз Республика-

сынын Президенти тарабынан Жогорку Кенештин макул-

дугу менен 7 жылга дайындалат.  

Негизги сѳздѳр: Кыргыз Республикасы, президент, 

Конституциялык сот, Жогорку сот, жергиликтүү сот, 

Конституция, Жогорку Кенеш, сот бийлиги. 

В этой статье рассматривается устройство и форми-

рование судебной власти в Кыргызской Республике (1991-

2005гг.). Правосудие в Кыргызской Республике осуществ-

ляется только судом. Судебная власть осуществляется 

посредством конституционного, гражданского, уголовно-

го, административного и иных форм судопроизводства. 

Судебная система Кыргызской Республики состоит из 

Конституционного, Верховного и местных судов. Консти-

туционный суд является высшим органом судебной власти 

по защите Конституции Кыргызской Республики и сос-

тоит из Председателя, его заместителя и семи судей 

Конституционного суда. Верховный суд является высшим 

органом в сфере судебной власти гражданского, уголовного 

и административного судоустройства, а также по иным 

делам, предусмотренным законами Кыргызской Республи-

ки. Судьи Конституционного суда, Верховного суда изби-

раются Жогорку Кенешем по представлению Президента 

Кыргызской Республики сроком на 10 лет. Судьи местных 

судов назначаются Президентом Кыргызской Республики с 

согласия Жогорку Кенеша сроком на 7 лет. 

Ключевые слова: Кыргызская Республика, президент, 

Конституционный суд, Верховный суд, местные суды, Кон-

ституция, Жогорку Кенеш, судебная власть.  

This article discusses the structure and formation of the 

judicial power of the Kyrgyz Republic in 1991-2005. Judicial 

power is exercised through constitutional, civil criminal, admi-

nistrative and other forms of legal proceedings. The judicial sys-

tem of the republic consists of the Constitutional, Supreme and 

local courts. The Constitutional court is the highest judicial 

authority to protect the Constitution of the Kyrgyz Republic and 

consists of the President, his deputy. Judges of the Constitutio-

nal Court, the Supreme Court of the Kyrgyz Republic are elected 

by the Parliament on the proposal of the President of the Kyrgyz 

Republic for 10 years. Judges of local courts are appointed by 

Parliament for a term of 7 years. 

Key word: Kyrgyz Republic, president, Constitutional 

Court, Supreme Court, memorial courts, constitution, Zhogorku 

Kenesh, judicial power.  

Демократиялык өлкөлөрдө мамлекеттик бийлик 

үч бутакка бөлүнөт: мыйзам чыгаруучу, аткаруучу, 

соттук. Ар бир бийлик көз карандысыз жана башка-

лардын ишине кийлигишпей ѳз функцияларын атка-

рат. Мыйзам чыгаруу бийлиги – мыйзам чыгарат, ат-

каруу бийлиги -  мыйзамдардын аткарылышын кам-

сыз кылат. Сот бийлиги - укуктук талаштарды карайт. 

Соттордун эң негизги максаты – сот адилеттигин 

ишке ашыруу.  Мамлекеттик бийлик бөлүштүрүлбөсө 

жана үч бийлик бутактарынын ортосунда тең салмак-

туулуктун тийиштүү, натыйжалуу тутуму болбосо, 

мыйзамдуулук жана мыйзамдык ченемдер болушу 

мүмкүн эмес. 1993-жылкы Конституциянын 7-статья-

сына [1, 9-б.] ылайык, республикада мамлекеттик 

бийликти мыйзам чыгаруу, аткаруу жана сот бийли-

гине бѳлүү принциби негизделген. Бийликти бѳлүш-

түрүү принциби сот бийлигинин аткаруу жана мый-

зам чыгаруу бийлигинен кѳз карандысыз болуп, 

судьялар мыйзамга гана баш ийип жана ошол эле 

убакта бийликтин бутактары менен аракетте болушун 

шарттайт. Кыргыз Республикасында сот бийлиги 

1993-жылы 5-майда Конституциянын кабыл алыны-

шы менен түзүлгөн.  Кыргыз Республикасында сот 

адилеттигин сот гана ишке ашырат. Сот бийлиги кон-

ституциялык, жарандык, жазык, административдик 

жана сот ишин жүргүзүүнүн башка түрлѳрүн жүзѳгѳ 

ашырат. 1993-жылкы Конституция боюнча Кыргыз 

Республикасынын соттору: Кыргыз Республикасы-

нын Конституциялык сотунан, Кыргыз Республика-

сынын Жогорку сотунан, Кыргыз Республикасынын 

Арбитраждык сотунан жана жергиликтүү соттордон 

турат (облустардын, Бишкек шаарынын, райондор-

дун, шаарлардын соттору, облустардын жана Бишкек 

шаарынын арбитраждык соттору, аскер соттору 

ошондой эле аксакалдар жана (третейский) тараптар-

дын соттору) [1, 37-б.]. Ѳзгѳчѳ, атайын сотторду жана 

судьялык кызматтарды түзүүгѳ жол берилбейт. Сот-

тордун ишин уюштуруу жана тартиби мыйзам менен 

аныкталат.                                     

Кыргыз Республикасындагы сот системасы баш-

ка бийликтерге көз каранды болбой сот адилеттигин 

Конституцияга жана мыйзамдарга гана таянып ишке 

ашыруу үчүн бир кыйла гарантиялар каралган. Кыр-

гыз Республикасынын Конституциясынын 79-статья-

сынын 4-пункту, судьянын Конституцияга жана мый-

замга баш ийерин, судья кол тийбес иммунитет уку-

гунан пайдаланаарын жана өз статусуна ылайык анын 

көз карандысыздыгы социалдык, материалдык жана 

башка кепилдиктер менен камсыз кылынаарын бе-

киткен. 

Кыргыз Республикасынын 1993-жылкы Консти-

туциясынын 80-статьясына ылайык Конституциялык 

соттун, Жогорку соттун жана Жогорку Арбитраждык 

соттун судьясы болуп юридикалык жогорку билими 

бар жана кесиби боюнча 10 жылдан кем эмес иштеген, 

курагы 35 жаштан кем эмес жана 70 жаштан ашпаган 

Кыргыз Республикасынын жараны иштей алат.   

Конституциялык соттун судьялары Президент-

тин сунушу менен Жогорку Кенеш тарабынан 15 

жылга шайланат. Жогорку соттун жана Жогорку Ар-

битраждык сотунун судьялары Президенттин сунушу 

менен Жогорку Кенеш тарабынан 10 жылга шай-

ланат. 

Жергиликтүү соттордун судьясы болуп юриди-

калык жогорку билими бар, кесиби боюнча 5 жыл 

иштеген, курагы 25 жаштан кем эмес жана 65 жашка 

чейинки Кыргыз Республикасынын жараны иштей 

алат. Жергиликтүү соттордун судьяларын Жогорку 

Кенештин макулдугу менен биринчи жолу 3 жылга, 

андан кийин 7 жылга Президент дайындайт [1, 38-б.] 

Конституциялык соттун, Жогорку соттун жана 

Арбитраждык сотунун судьялары Жогорку Кенештин 

депутаттарынын жалпы санынын кеминде үчтѳн 

экисинин ашыгынын добушу менен Конституциялык 

соттун чечиминин негизинде кызматынан бошотулат. 

Жергиликтүү соттордун судьялары кызматынан 

ден-соолугунун абалы боюнча, ѳз каалоосу менен 

жасаган кылмышы үчүн соттун мыйзамдуу күчүнѳ 

кирген айып коюу ѳкүмүнүн негизинде жана мыйзам-

да каралган башка негиздер боюнча, аттестациялоо-

нун натыйжалары боюнча бошотулат. 

Конституциялык сот – Кыргыз Республикасы-

нын Конституциясын сактоо боюнча сот бийлигинин 

Жогорку органы (ст.82). Конституциялык сот Тѳрага-

дан, анын орун басарынан жана Конституциялык 

соттун жети судьясынан турат. 

Конституциялык сот:  
- мыйзам жана башка ченемдик укук актылары 

Конституцияга ылайык эмес деп табат;  

- Конституцияны ишке ашырууга, колдонууга 

жана аны чечмелѳѳгѳ байланыштуу талаштарды че-

чет;  

- Кыргыз Республикасынын Президентин шай-

лоонун укук ченемдүүлүгү жѳнүндѳ кортунду чыга-

рат;  

- Президентти, ошондой эле Конституциялык 

соттун, Жогорку соттун жана Жогорку Арбитраждык 

соттун судьяларын кызматтан четтетүү жѳнүндѳгү 

маселе боюнча кортунду чыгарат;  

- жергиликтүү соттордун судьяларын кылмыш 

жоопкерчилигине тартууга макулдук берет;  

- Кыргыз Республикасынын Конституциясына 

киргизилген ѳзгѳртүүлѳр жана толуктоолор боюнча 

кортунду чыгарат; жергиликтүү ѳз алдынча башкаруу 

органдарынын Конституцияга туура келбеген чечим-

дерин жокко чыгарат;  

- жарандардын конституциялык укугуна тие-

шелүү укук колдонуу ишинин Конституцияга ыла-

йыктуулугу жѳнүндѳ чечим кабыл алат; 

- Конституциялык соттун чечими акыркы чечим 

болот жана даттанууга жатпайт.        

Кыргыз Республикасынын Жогорку соту (ст.83) 

- граждандык, кылмыш жана административдик сот 

иштери боюнча сот бийлигинин жогорку органы бо-

луп эсептелет. Жогорку сот облустук, Бишкек шаар-

дык, райондук, шаардык жана аскер сотунун сот иш-

терине кѳзѳмѳл жүргүзѳт. 

Кыргыз Республикасынын Жогорку Арбитраж-

дык соту (ст.84) жана облустардын, Бишкек шаары-

нын арбитраждык соттору Кыргыз Республикасынын 

арбитраждык сотторунун системасын түзүшөт. Ар-

битраждык соттор менчиктин ар түрдүү формасына 

негизделип чарба жүргүзүүчү субъектилердин орто-

сундагы экономикалык мамилелерден жана аны баш-

каруудан келип чыккан талаштарды чечет. Жогорку 

Арбитраждык соту облустук жана Бишкек шаардык 

арбитраж сотторунун сот иштерине кѳзѳмѳл жүргүзѳт 

[3, 42-б.]  

85-статьяга ылайык аксакалдар соттору түзүлү-

шү мүмкүн. Аксакалдар соту тараптарды тынышты-

руу, мыйзамга каршы келбеген адилет чечим чыгаруу 

максатында тараптардын макулдашуусу менен алар-

дын кароосуна берилген мүлк, үй-бүлѳ талаштарын 

жана мыйзамда белгиленген башка иштерди карайт. 

Аксакалдар сотунун чечимдери райондордун жана 

шаарлардын тийиштүү сотторуна датталынышы мүм-

күн.   

1994-жылы жалпы элдик референдум аркылуу 

Кыргыз Республикасынын Конституциясына ѳзгѳр-

түүлѳр киргизилип, Жогорку Кенеш эки палатага бѳ-

лүнгѳн. 1996-жылкы Конституциянын 46ст. [2, 20-б.] 

ылайык, Конституциялык сотунун Тѳрагасын, анын 

орун басарын жана Конституциялык сотунун судья-

ларын кызматына шайлоо үчүн талапкерлерди Мый-

зам чыгаруу жана Эл ѳкүлдѳр жыйынына Президент 

сунуш кылат. Жогорку соттун, Жогорку Арбитраж-

дык соттун тѳрагаларын, алардын орун басарларын, 

судьяларын кызматына шайлоо үчүн талапкерлерди 

Эл ѳкүлдѳр жыйынына Президент сунуш кылат. 1996-

жылкы Конституциянын 80 ст. ылайык Конституция-

лык соттун судьялары Президенттин сунушу менен 

Мыйзам чыгаруу жыйыны жана Эл ѳкүлдѳр жыйыны 

тарабынан 15 жылга шайланат. Жогорку соттун жана 

Жогорку Арбитраждык соттун судьялары Президент-

тин сунушу менен Эл ѳкүлдѳр жыйыны тарабынан 10 

жылга шайланат. Жергиликтүү соттордун судьяларын 

Президент Жогорку Кенештин макулдугу жок эле би-

ринчи жолу 3 жылга, андан кийин 7жылга дайындайт 

[2, 40-б.]. 

2003-жылкы Конституцияга ылайык, Кыргыз 

Республикасынын сот тутуму Кыргыз Республикасы-

нын Конституциясы жана мыйзамдары менен белги-

ленет жана Конституциялык соттон, Жогорку соттон 

жана жергиликтүү соттордон турат. Конституциялык 

мыйзам менен адистештирилген соттор түзүлүшү 

мүмкүн. Ѳзгѳчѳ сотторду түзүүгѳ жол берилбейт. 

2003-жылкы Конституцияга ылайык Конституциялык 

соттун, Жогорку соттун судьяларын Президенттин 

сунушу менен Жогорку Кенеш тарабынан 10 жылдык 

мѳѳнѳткѳ шайланат. Жергиликтүү соттордун судьяла-

ры Президент тарабынан Жогорку Кенештин макул-

дугу менен 7 жылга дайындалат [4, 50-б.] 

Конституциялык Соттун, Жогорку Соттун жана 

жергиликтүү соттордун калыптанышын карап, бар-

дык сот тутуму Президенттен жана Жогорку Кенеш-

тен кѳз каранды экендигин кѳрдүк. Судьялардын кыз-

мат ордуна талапкерлерди кѳрсѳтүү, аларды дайын-

доо, которуу, жергиликтүү соттордун судьяларын 

кызматтан бошотуу тартиби жана жергиликтүү сот-

тордун судьяларынын иштешинин башка мселелери 

конституциялык мыйзам менен белгиленет. 

82-статьяга ылайык Кыргыз Республикасынын 

Конституциялык соту - Кыргыз Республикасынын 

Конституциясын коргоо боюнча сот бийлигинин 

Жогорку органы. 2003-жылкы Конституция боюнча 

Конституциялык сот саясий партиялардын, коомдук 

бирикмелердин жана диний уюмдардын иш аракетте-

рин Конституцияга ылайык келиши жѳнүндѳгү масе-

лени чечет. 83-статьяга ылайык Жогорку сот жаран-

дык, жазык жана административдик сот ишин жүргү-

зүү жагындагы, ошондой эле Кыргыз Республикасы-

нын мыйзамдарында каралган башка иштер боюнча 

сот бийлигинин жогорку органы. Кыргыз Республи-

касынын Жогорку сотунда сот коллегиялары жана ку-

рамдары, Президиуму түзүлѳт, алардын ыйгарым 

укуктары мыйзамдар менен аныкталат. Кыргыз Рес-

публикасынын Жогорку сотунун кѳзѳмѳл тартибинде 

кабыл алынган актыларына даттанууга болбойт. 

Жогорку сотто түзүлгѳн инстанциялары мыйзамдар 

менен алардын кароосуна берилген иштерди карашат, 

ошондой эле белгиленген процесстик жол менен 

тѳмѳнкү сот инстанцияларынын сот актыларын кайра 

кароону ишке ашырат жана алар боюнча акыркы че-

чим чыгарат. Жогорку сот процессинин катышуучу-

ларынын даттануусу боюнча жергиликтүү соттордун 

ишине кѳзѳмѳл жүргүзѳт. Кыргыз Республикасынын 

Жогорку сотунун кѳзѳмѳл тартибинде кабыл алынган 

актыларына даттанууга болбойт.     

Кыргызстанда мамлекеттик бийликтин сот бута-

гынын кѳз каранды эместиги жана ѳз алдынчалуулугу 

жѳнүндѳ ырастоо туура эмес болор эле, кандай бол-

гондо да бул тууралу айтуу али эрте. Соттордун көз 

карандысыздыгы көп учурда мамлекеттин укуктук 

системасы менен байланыштуу болот жана өлкөдөгү 

коомдук саясий турмушту чагылдырат. 

Жалпысынан, Конституция боюнча, судьялар 

көз карандысыз жана Конституцияга жана мыйзам-

дарга гана баш ийет. Судья кол тийбестик укугуна ээ 

жана кылмыш үстүндө тутулгандан тышкаркы учур-

ларда кармалууга же камакка алынууга, тинтүүгө же 

жеке текшерилүүгө тийиш эмес. Конкреттүү бир сот 

иши боюнча судьядан отчет талап кылууга эч кимдин 

укугу жок. Кыргыз Республикасынын сот бийлигинин 

(1991-2005-жж.) калыптанышын карап, биз сот бий-

лигинин кадр саясатындагы Кыргыз Республикасы-

нын Президентинин мүмкүнчүлүгү иш жүзүндѳ бар-

дык баскычтагы сот органдарынын ишине кыйла таа-

сир берүүдѳ, деген кортунду чыгардык.   

Бүгүнкү күндѳ сот бийлигинин ишмердигин 

ѳнүктүрүү ѳлкѳбүздүн негизги милдеттеринин бири 

болуп саналат. Сот системасынын уюштуруунун жана 

ишмердүүлүгүнүн Конституциялык негиздерин кайра 

карап чыгуу керек. Сот бийлигин реформалоо азыр 

дагы аяктай элек. Тарыхка көз чаптырсак эгемендүү-

лүктү алган күндөн баштап сот системасында жүргү-

зүлгөн реформалар жакшы жыйынтык бербей жатат.  

